
          

 

 

Årsmelding for Voss kulturråd 2025 

1. Årsmøte 
Sist årsmøte vart halde 19. mars 2025 på Tinghuset Voss. 
 
2. Styret i Voss kulturråd var i meldingsåret samansett slik: 

 
Styreleiar:      Olav Seim 
Styremedlemmer:     Laila Rynning Veum (nestleiar) 
       Anny Forthun  

Sanita Balode  
Kolbein Ure 
 

Varamedlemmer:                                                Anne Arneberg 
                                                                                     Øystein Dahl 
 
Valnemd:                                                                 Bridget Penny 
                                                                                     Gunnar Folkedal 
 

Revisor:                                                                    Margunn Blikberg Nordgård 

 

 

 

Styret sitt arbeid: 

Kulturrådet vart oppretta for å vera eit kontaktpunkt for heradet. Det er eit uttrykt 
ynskje  frå kulturrådet at heile heradet, med alle små grender, skal trekkast fram 
og alle typar miljø skal sjåast. Rådet nominerer difor til prisar og stipend med 
både fagleg og geografisk balanse for auga. 
Styre sitt arbeidd har teke utgangspunkt i handlingsplan for 2025. Gjennom året 
har det vore helde 7 styremøte. 
 



Kulturprisen 2025 
Hovudutval for Kultur og Næring valde i år å sjå bort frå kulturrådet si innstilling. 
Kulturprisen vart utdelt under Voss herad sin dugnadsfest 5. desember i Voss 
kulturhus. 
Nytt av året er at det har vorte oppretta eit kandidatarkiv knytt til kulturprisen. 
Dette er gjort etter samråd mellom leiar av hovudutval og Voss kulturråd. 
Voss herad har mange gode kandidatar til kulturprisen. Nokre år kjem det inn 
forslag på få kandidatar, medan andre år kjem det inn mange. Eit kandidatarkiv 
gjer det enklare for Voss kulturråd og Utval for kultur og næring å sjå breidda av 
gode kandidatar. 
Kandidatarkivet inneheld 3–6 kandidatar frå dei to føregåande åra. 
 
Formannskapssteinen frå 1937 
Våren 2025 vart formannskapssteinen som står i Klokkarhagen på garden 
Storegraven i Granvin restaurert. Steinen vart vaska og skrifta fornya av innleigd 
hjelp frå bevaringstenesta hjå Vestland fylkeskommune.  Med god hjelp av Thor 
Trå frå kulturkontoret i Voss herad, leiar av Granvin sogelag og  Bygdatunets vener 
i Granvin har steinen fått eit nytt liv! 
 

 
 



Kunstverket Frost av kunstnar Leif Gjerme 
Voss kulturråd har gjeve tilslutnad til at kunstverket bør få ein ny plassering då 
dagens plassering ikkje yter korkje kunstverket eller kunstnaren den respekten 
dei fortener. 
 
Kulturstipend til unge utøvarar 
Kulturrådet si tilråding  til unge utøvarar var: Oda Eirin Almeland (Taus), Anders 
Møn Mjelde og Martha Shytykalo. Prisen vart utdelt på Idrettsplassen 17. mai.  
 
Vestland kulturråd 
Leiar og nestleiar møtte på Vestland kulturråd sitt årsmøte som vart halde på 
Askøy 29. mars. 
Leiar møtte på Vestland kulturråd sin haustkonferanse 17. oktober og 
amatørkulturådkonferansen til Bergen 18. oktober. 
 
Styremøte Bolstadøyri 15. mai 
Voss kulturråd sitt styremøte 15. mai vart lagt til Bolstadøyri. Her besøkte me 
Flåtemuseet som har ei i svært interessant historie om fløyting av tømmer frå 
Raundalen til Bolstadøyri og vidare til Bergen. 
Me var innom den nye arkitektteikna dagsturhytta som er ein viktig møteplass for 
bygda.   
Vidare til kyrkja/kapellet som er eit fleirbruksbygg i 3 etasjar: Underetasjen 
m/festsal og kjøkken – mykje nytta av ulike lag i grenda. Kyrkja og møterom i 
hovedetagen og ein toppsal øverst – alt svært velstelt. 
 
Andre fora/saker der styret har delteke: 

• Voss kulturråd har møtt i Ekstern referansegruppe – som gjeld revisjon av 
kommuneplanen sin samfunnsdel KPS. 

• Styreleiar/nestleiar har møtt i frivilligforum. 
• Voss kulturråd er representert i referansegruppa for Gamlekinoen. 
• Voss kulturråd har møtt i samarbeidsforum der Voss Idrettsråd, 

frivilligforum og Voss kulturråd møtest.  
• Me har delteke i møte med Voss herad der tema var leige av lokale til 

frivillig lagsliv. 
• Voss kulturråd var representert ved nestleiar på Frivilligkonferansen som 

Vestland fylkeskommune arrangerte på Voss 27. september. 

 

For styret i Voss kulturråd 

Olav Seim 

 

 


